
Inleiding

Vrijwilligers bint de spil van oeze stichting. Toch bestaot er op het gebied van vrijwilligers veul
uutdagingen: der komp een aal groter tekort an vrijwilligers en dezolfde vrijwilligers moet
hierdeur aal meer taken op zuch nimmen of der valt een diel van de activiteiten vort.

Op dit moment hew veul vrijwilligers die valt in de categorie ‘babyboomers’. De neie anwas an
vrijwilligers levert aal minder vrijwilligersuren op umdat ze meer projectmatig in te zetten bint.
Wanneer de babyboomgeneratie stopt met het vrijwilligerswark, levert dat een dubbel probleem
op. Niet allent zult minder meensen vrijwilligerswark doen, ok leidt het tot een extra vraog naor
vrijwilligerswark in de zorg- en dienstverliening. Dat betiekent daw met veul organisaties vist in
een aal kleiner wordende viever met potentiéle vrijwilligers.

Met dit vrijwilligersbeleid wiw dudelijkheid scheppen veur zowal de vrijwilligers als veur de
organisatie. Dit vrijwilligersbeleid kuj dus zien as een personeelsbeleid veur vrijwilligers.

Vrijwilligerswark is een onmisbaar element in oeze samenleving en van groot individueel,
maatschappelijk en economisch belang. Oeze vrijwilligers bint actief um de onschatbare
weerde van de Drentse taol te bewaken en an te fietern op de stee waor dat het belangriekst is:
in heur eigen leefumgeving

Het vrijwilligerswark bod vrijwilligers de meugelijkheid um in contact te weden met aandern, te
leren en zuch te ontwikkeln, maor ok um zingeving en betiekenis an heur leven te geven.
Vrijwilligers bint belangriek!

1. Oeze visie op vrijwilligerswark

Het Huus van de Taol is een stichting die de Drentse taol anfietert met as doel um het een taol te
laoten weden waor de gebroekers wies met bint en die de niet-gebroekers wardeert.

Ofleid van dizze doelstelling vervul we kerntaken op het gebied van:

e Taolpromotie
e Underwies

e Schrieverij

o Meziek & teniel
e Underzuuk

Wij hebt er as stichting naodrukkelijk veur keuzen um vrijwilligers te betrekken bij het realiseren
van oeze kerntaken. Juust dankzij de inzet van vrijwilligers is een groot anbod van activiteiten
meugelijk.

Um de volgende redenen wark wij met vrijwilligers:

e Vrijwilligers vergroot de bekendheid en hetimago van het Huus van de Taol in de
samenleving; zij hebt vaak contacten op lokaal niveau met overheid, middenstand, pers
en aandere belanghebbenden. Ze brengt het Dreents veur het voetlicht in hiel Drenthe.

e Vrijwilligers stelt oes in staat um beter in te speulen op de behuuften van de inwoners
van Drenthe. As ‘deurgeefloek’ zorgt ze der veur daw in Beilen beter weet wat er speultin
de previncie.



e Vrijwilligers kunt deskundigheid vanoet aandere sectoren in de samenleving inbrengen.
Eentaol, ok het Drents, stiet nooit op zuchzolf. Deur kennis en kunde van vrijwilliger leeft
de taol meer.

2. Definitie vrijwilligers

Binnen oeze organisatie wordt verschillende benamingen gebroekt veur actieve vrijwilligers. Um
verwarring te veurkommen nuum we in dit beleid alle meensen die op vrijwillige basis actief bint
binnen de organisatie vrijwilliger. Bestuursleden, redactieleden, kemissieleden,
streektaolambassadeurs, streektaolvrijwilligers etc.: ze bint allemaol vrijwilliger. Dit
vrijwilligersbeleid is op heur van toepassing.

Vrijwilligerswark is het wark dat onverplicht en onbetaold daon wordt ten gunste van aandern.
Dit gebeurt vaak in georganiseerd verbaand en metienige regelmaot. Veur het Huus van de Taol
is het belangriek dat vrijwilligers der op gien enkele wieze financieel op toelegt.

3. Uutgangspunten vrijwilligersbeleid
Bij het uutvoeren van het vrijwilligersbeleid hew de volgende uutgangspunten in acht nummen:

o Vrijwilligers bint onmisbaar veur het uutvoeren van oeze activiteiten;

e Vrijwilligers bint ambassadeurs van het Huus van de Taol en het wark wat de stichting
dot;

e Derwordt actief beleid voerd um vrijwilligers an te trekken, te motiveren en te binden;

e Derwordt gien verschil maakt tussen vrijwilligers op basis van leeftied, geslacht,
ofkomst, beparking(en), seksuele veurkeur, etc.;

e Devrijwilligers in de previncie en de vakkrachten in Beilen warkt samen en niet in
opdracht van mekaar.

o Vrijwillig is niet vrijblijvend;

e Hetvrijwilligerswark mot altied in het verlengde liggen van de doelstellingen van het
Huus van de Taol;

o Hetvrijwilligersbeleid slot an bij de weensen en behuuften van vrijwilliger van nou;

e HetHuus van de Taol is wies met zien vrijwilligers en de vrijwilligers bint er wies met
underdiel van het Huus van de Taol te weden.

4. Doelstelling vrijwilligersbeleid

Het vrijwilligersbeleid drag bij an de meugelijkheden, ambities, vaardigheden, betrokkenheid en
de wardering van vrijwilligers.

Dit betiekent undermeer dat:

o Hetvrijwilligersbeleid richt is op de individuele ontwikkeling van vrijwilligers;

e Vrijwilligers zuch zien vuult en wardering veur heur inzet ervaart vanuut de organisatie;
o Hetvrijwilligersbeleid zuch richt op duurzame inzetbaarheid van personen;

e Vrijwilligers der groots op bint um vrijwilliger bij het Huus van de Taol te weden;

e Vrijwilligers heur veilig en thuus vuult bij het Huus van de Taol,



5. Criteria vrijwilligerswark

Um te bepaolen wat wal of gien vrijwilligerswark is, hanteert het Huus van de Taol de criteria die
ok deur uutkerings- en overheidsinstanties hanteerd wordt:

e Hetwark mot een algemien maatschappelijk belang dienen;
e Hetwark mag gien winstoogmark hebben;
e Hetwark mot een anvullend karakter hebben en gien betaold wark verdringen.

6. Vormen van vrijwilligerswark

Rekeningholdend met de maatschappelijke trends op het gebied van vrijwilligerswark bied wij
een divers anbod van vrijwilligersklussen an. Bij het Huus van de Taol kuw op grote lijnen een
underscheid maken tussen de volgende vormen van vrijwilligerswark:

e Vrijwilliger in ien van de 12 gemienten: het organiseren en verzérgen van activiteiten in
de eigen Dreentse gemiente.

e Vrijwilliger bij ien van de tiedschriften die het Huus van de Taol uutbrengt: redactiewark.

e Vrijwilliger bijien van de kemissies van het Huus van de Taol: vanuut kennis en ervaring
metdeenken en adiviseren over underwarpen as spelling, underwiesontwikkeling,
taolkunde, manuscripten.

o Vrijwilliger bij Taal an Taofel: organiseren en verzorgen van de activiteit Taal an Taofel.

e Organisatie van het ienakterfestival Kért en Goed

e |ncidentele klussen die ontstaot vanuut een vraog die binnenkomp: vertaalwark, het
beantwoorden van taolvraogen.

e \Veurleesproject

e Docent Drents

Wanneer een potentiéle vrijwilliger zuch meldt met interesse veur vrijwilligerswark, maor niet
gericht op een specifieke vacature, zal met dizze persoon individueel keken worden naor de
meugelijkheden van zowal de vrijwilliger as de organisatie. Het doel is altied um een zo goed
meugelijke match te maken die deur zowal de vrijwilliger as deur het Huus van de Taol
underschreven wordt.

7. Wat hef het Huus van de Taol zien vrijwilligers te
bieden?

Een boeiende vrijwilligersfunctie waor aj zolf veul van maken kunt. Het Huus van de Taol bdd je
daorbij professionele understeuning, materialen en begeleiding. De vrijwilliger kan het
vrijwilligerswark deur de diversiteit an taken zo groot of klein maken as e z6lf wil.

Wieder kriegt vrijwilligers elke twee maond oes tiedschrift Zinnig op de mat en is der minimaol
ienmaol per jaor een bijienkomst veur alle vrijwilligers in Beilen.



8. Prebeerperiode

Veur elke neie vrijwilliger is der een prebeerperiode zodaj as vrijwilliger niet het gevuul kriegt daj
der geliek an vast zit. In die tied kuw van beide kaanten (neie vrijwilliger en Huus van de Taol)
kieken hoe de samenwarking bevalt.

De periode geldt veur de duur van zes maonden.

De prebeerperiode wordt altied afsleuten met een praotie met de Streektaolambassadeur (aj in
de gemiente as vrijwilliger an de slag gaot) of metien van de vakkrachten oet Beilen.

9. Praktische zaken

Um as vrijwilliger goed te kunnen functioneren, is het belangriek dat ok de praktische zaken
goed regeld bint.

Reiskosten: alle reiskosten die vrijwilligers maakt in het kader van het wark bint tegen een
vergoeding van 25 cent de kilometer te declareren.

Verzekering: alle twaalf Dreentse gemienten hebt een collectieve vrijwilligersverzekering
ofsleuten bij Centraal Beheer. As vrijwilliger bi’j dus automatisch verzekerd veur ongevallen,
ansprakelijkheid en persoonlijke eigendommen. Hier huuj niks veur te doen.

10. Warving van neie vrijwilligers

Tot veur kort waren der altied genog neie vrijwilligers te vinden. Maor de maatschappij is
veraanderd en ok de wieze waorop der naor vrijwilligerswark keken wordt. Dat betiekent ok daw
as Huus van de Taol aans naor het vinden van neie vrijwilligers kieken moet. Aw dat niet doet
dan hew over een jaor wat niet veul vrijwilligers meer over. De noodzaak is dus groot aw genog
vrijwilligers holden wilt um de dingen te doen die aw doen wilt.

Daorbij moew de volgende zaken metwegen:

1. Het Huus van de Taol stiet niet centraal.
o Gienien wil oet zuchzolf vrijwilliger worden
o Vrijwilligerswark doej veur jezolf
o Wijmoet vrijwilligerswark as een dienst zien
o Vrijwilligerswark giet over gevuul
2. Elk meéensis aans.
o ‘Hetmak niet uut wie’ is niet de ideale vrijwilliger
o Elkenien wil zuch persoonlijk anspreuken vulen
o Wij kunt oes op meerdere doelgroepen richten
3. Tied is kostbaar
o Concurrentie komp vandaag de dag niet van aandere organisaties, maor van u.a.
meer reizen, meer op kleinkinder passen, en zo wieder
o Wijmoet erveur zérgen dat iene zien kostbare vrije tijd bij oes deurbrengen wil
o Wijmoet z6rgvuldig weden in waw vraogt
o Wijmoet oeze vraog ‘klein’ holden



10. 1 Wat veur vrijwilligers biw neudig?

Behalve daw vrijwilligers neudig bint die wies bint met het Drents, kuw nog wal wat specifieker
weden in waw zuukt:

1.

Vrijwilligers met een underwiesachtergrond, zodat de contacten met de schoelen in de
gemienten wat makkelijker legd worden kund in het kader van het veurlezen in de
Meertmaond-Streektaolmaond en vraogen vanuut het underwies beter beantwoord
worden kunt.

Vrijwilligers met ervaringen met pubkwissen maken en oetvoeren in dérpshoezen en
cafés, zodaw in meer gemienten een streektaolstried organiseren kunt, waormet we een
jongere doelgroep anspreken kunt.

Vrijwilligers die het mooi vindt um in de Meertmaond-Streektaolmaond veur te lezen an
basisschoelkinder.

Vrijwilligers die het mooi vindt um wat te organiseren en hierveur de contacten te leggen.
Dan kuj deenken an een literaire wandeling, een Drentse aovend met meziek of een
aandere activiteit waor het Drents een rol in kriegen kan.

Vrijwilligers met kennis en kunde over promotie, zodaw gericht oeze activiteiten op een
antrekkelijke manier veur het voetlicht brengen kunt via allerlei media.



